
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৭


শ্রীসন্তোষকুমার বসুকে লিখিত




মান্দালয়

১৬।১০।২৫

কেয়ার অব ডি আই জি

আই বি, সি আই ডি (বাঙ্গলা)

১৩, এলসিয়াম রো

কলিকাতা

প্রিয়বরেষু—

 সন্তোষবাবু,

 আপনার পত্র না পাওয়ায় আমিও আপনাকে আর কোনও পত্র দিই নাই। বিশেষ গুরুতর একটা কারণ না ঘটিলে এ পত্রও হয়তো লিখিতাম না; এবং লিখিবার পূর্ব্বে আমাকে বেশ কিছুটা ইতস্ততঃ করিতে হইয়াছে।


 আপনি নিশ্চয়ই আয়ুর্বেদ্দ সমন্বয় কমিটির ক্রিয়াকলাপ সম্বন্ধে অবগত আছেন। যখন শ্যামাদাস বাচস্পতির বৈদ্যশাস্ত্রপীঠকে সাহায্য দানের প্রশ্ন উত্থাপিত হয় তখন জনৈক সদস্য (বাবু নৃপেন্দ্র নাথ বসু বোধহয়) কলেজগুলিকে একত্র করিবার উদ্দেশ্যে একটি কমিটি নিয়োগ করার জন্য পাল্টা প্রস্তাব আনিয়াছিলেন। আসলে কবিরাজ যামিনীভূষণ রায়ই এ প্রস্তাবের পশ্চাতে ছিলেন এবং নৃপেনবার, রমাপ্রসাদ ও অন্যান্য সকলে তাঁহার নির্দ্দেশেই চালিত হইতেছিলেন। যামিনী কবিরাজ আশা করিয়াছিলেন যে, যদি তিনটি কলেজ মিলিয়া এক হইয়া যায় তাহা হইলে তিনি স্বভাবতঃই উহার সর্ব্বোচ্চ পদ অধিকার করিতে পারিবেন। তাঁহার প্রশংসা করিতে হয় যে, তিনি নিজে এ বিষয়ে কর্পোরেশনের প্রায় প্রত্যেক সদস্যের নিকট প্রচারকার্য্য চালাইয়াছেন এবং কাউন্সিলরদিগকে প্রভাবিত করার জন্য এমন কোনও কৌশল নাই যাহা তিনি গ্রহণ করেন নাই।

				 এই পাতা শেষ সম্পাদিত হয়েছে ১৩:৫৬টার সময়, ১২ এপ্রিল ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

